
 کی روشنی میں ایک تحقیقی جائزہ تعلیمات صغرسنی کی شادی:       اسلامی 

Child Marriage: A Research Review in the Light of Islamic 

Teachings 

1

 نعمت اللہ مشعل 

2

 انوارالح 

ABSTRACT 
Child marriage is a marriage or similar union, formal or informal between a child under 

a certain age typically age 18 and an adult or another child. The vast majority of child 
marriages are between a girl and a man or older boy, and are rooted in gender inequality. 

Although the age of majority (legal adulthood) and marriageable age are usually 

designated at age 18, both vary across countries and therefore the marriageable age may 

be older or younger in a given country. Even where the age is set at 18 years, cultural 

traditions may override legislation and many jurisdictions permit earlier marriage with 

parental consent or in special circumstances, such as teenage pregnancy. Child marriage 

violates the rights of children and has widespread with long-term consequences for 

child brides and child grooms. Child marriages have been common throughout history 

and continue to be fairly widespread, particularly in developing countries such as parts 

of Africa, South Asia, Southeast Asia, West Asia, Latin America and Oceania. 

However, even in developed countries, legal exceptions still allow child marriage. The 

incidence of child marriage has been falling in most parts of the world. 

Keywords: Child marriage, gender inequality, legal adulthood, Islamic Teachings. 

اور غیر سرکاری تنظیموں کی آج کل  صغرسنی کے شادی کے متعلق  ذرائع ابلاغ   پر مذاکرے و مباحثے ہورہے ہیں  ۔   مختلف سرکاری 

  جانب سے  اس موضوع پر سیمیناراور کانفرنسیں ہورہی ہیں ۔بعض  صغر سنی کے نکاح  اور شادی کو تسلیم نہیں کرتے بعض اس کی آڑ میں اسلامی 

 نکاح  اور شادی کرانا شرعا دًرست ہے ۔ میری  اصولوں اوراقدار کا مذاق اڑارہے ہیں اور بعض اس کے قائل ہیں کہ صغرسنی اور عدم بلوغ  میں

آراء کی روشنی میں  بحث کروں تاکہ مسئلے کی   اور فقہ اسلامی  کے چاروں مسالک  کی  خواہش تھی کہ اس موضوع پر قرآن ،حدیث،عمل صحابہ 

 والجماعت کے چاروں فقہی مسالک کی  ، آثارِصحابہ ؓ ، اہل سنتصلى الله عليه وسلمحقیقت کھل کر سامنے آجائے ۔اس مضمون میں قرآن کریم ، احادیث نبویہ  

 جواز کا جائزہ لیا گیاہے ۔ 
ِ
 روشنی میں کمسنی کی شادی کے جواز اور عدم

اسلامی شریعت میں بچے کے لئے صغیر کا لفظ استعمال ہوتاہے اور اسلامی فقہ میں بلوغت کو معیار قرار دیاگیا ہے ۔ بلوغت سے پہلے بچے  

کبیر )جوان( کہاجاتا ہے ۔لہذا شریعت اور فقہ کی اصطلاح میں صغیر اور صغیرہ وہ ہے جو حد بلوغ تک نہ پہنچاہو ۔یہ   کو صغیر اور بلوغت کے بعد بچے کو

نے کی اہلیت  بات اتفاقی ہے کہ نا بالغ یا صغیر کو یہ حق حاصل نہیں ہے کہ وہ اپنے لئے خود نکاح کرے۔ اس لئے کہ  نابالغ بچے اور بچی میں نکاح کر

 :  کہ موسوعۃالاجماع فی الفقہ الاسلامی کی عبارت ہے نہیں ہے ۔ جیس 

 مستندا الاجماع علی ان النکاح لایکون الا من جائز التصرف ولا یکون الانسان جائزالتصرف الا  

https://en.wikipedia.org/wiki/Marriage
https://en.wikipedia.org/wiki/Domestic_partnership
https://en.wikipedia.org/wiki/Age_of_majority
https://en.wikipedia.org/wiki/Adult
https://en.wikipedia.org/wiki/Gender_inequality
https://en.wikipedia.org/wiki/Age_of_majority
https://en.wikipedia.org/wiki/Marriageable_age
https://en.wikipedia.org/wiki/Teenage_pregnancy
https://en.wikipedia.org/wiki/Rights_of_children
https://en.wikipedia.org/wiki/Africa
https://en.wikipedia.org/wiki/South_Asia
https://en.wikipedia.org/wiki/Southeast_Asia
https://en.wikipedia.org/wiki/West_Asia
https://en.wikipedia.org/wiki/Latin_America
https://en.wikipedia.org/wiki/Gender_inequality

1بالبلوغ۔

 

جائز   ترجمہ: سے  ہی  بلوغ  انسان  اور  ہو  جائز  تصرف  کا  جس  کرسکتاہے  وہ  صرف  نکاح  کہ  ہے  اجماع  پر  بات  التصرف  اس  

 ہوسکتاہے۔ 

ح باپ یا  پس معلوم ہوا کہ نا بالغ  خواہ بچہ ہو یا بچی اپنے لئے خود نکاح  نہیں کر سکتا اب سوال یہ ہے کہ کیا اس نا بالغ لڑکے یا لڑکی کا نکا 

 کوئی اور کراسکتاہے  ؟اس مضمون میں اسی سوال کا جواب دینے کی کو شش کی گئی ہے ۔

 صغرسنی کی شادی متعلق آراء: 

صغرسنی اور بلوغ سے پہلے شادی کے متعلق دو آراء پائے جاتے ہیں  ۔ ایک یہ کہ بلوغ سے قبل شادی  جائز نہیں ہے  اس رائے رکھنے  

اس رائے    والوں میں عبد اللہ ابن شبرمہ ،ابوبکر الآصم اور عثمان البتی  شامل ہیں۔ دوسرا یہ کہ بلوغ سے پہلے بھی شادی کرانادرست اور جائز ہے

 والوں میں اہل سنت والجماعت کے چاروں فقہی مسالک کے آئمہ  اربعہ اور جمہور علماء شامل ہیں۔رکھنے

2

 

 عدم جواز کا موقف : 

 :ان حضرات کا کہنا ہے کہ بلوغ سے قبل شادی کرانا جائزنہیں ہے ۔فرماتے ہیں 

 لایزوج الصغیر ولا صغیرۃ حتٰی یبلغا ۔

3

 

 نکاح بلوغ سے قبل کرانا درست نہیں ہے ۔ نابالغ بچے اور بچی کا   ترجمہ:

و غ کے قائلین اپنے موقف کی تائید میں قرآن،حدیث اورعقلی دلائل پیش کرتے ہیں۔ 
ب ل
ل
 شادی قبل ا

۔    وابْتَلوُا الْيَتیمٰی حَتٰٰی اِذَا بَلغَُوا النِٰكاَحَ 

4

 

 اور یتیموں کو ان کے بالغ ہونے تک آزماتے رہو ۔  ترجمہ:

و غ جائز قرار دیاجائے تو اس آیت کا مصداق نہیں رہے گا   ۔ اس کے ساتھ ساتھ ولی کو کمسن بچوں پر ولایت کسی اگر شادی قبل  
ب ل
ل
ا

اور  ضرورت کی وجہ سے ہوتی ہے اور جن چیزوں میں بچوں کو ولی کی ولایت کی ضرورت نہیں ہوتی ان چیزوں میں ولایت بھی ثابت نہیں ہوتی  

بچوں اور بچیوں کو شادی کی ضرورت نہیں ہے لہذا ولی کی ولایت بھی ثابت نہیں ہے ۔ نکاح کے معاملے میں نا بالغ

5

 

نا بالغ  کو شادی کی ضرورت  اس وجہ سے نہیں ہے کہ نکاح سے مقصود  دو چیزیں ہوتی ہیں ۔ ایک  چیزطبعی ہے  جوکہ قضاءشہوت  ہے  

کو ان دونوں میں سے کسی ایک کی بھی ضرورت نہیں ہے ۔ اس لئے کہ نا بالغوں    ۔اوردوسرامقصود نسل کو جاری رکھناہے  اور ظاہر ہے کہ نابالغوں

وع  میں نہ تو شہوت ہوتی ہے اور نہ ہی ان میں نسل بڑھانے کی صلاحیت ہے  ۔ چونکہ قضاءشہوت اور نسل بڑھانے کے احکام بالغ ہونے کے بعد شر

وہ نا بالغوں پر وہ احکام لاگو کریں جن احکام کے نہ تو وہ مکلف ہیں اور نہ ہی ان میں   ہوتے ہیں ۔ لہذا بلوغ سے پہلے کسی کو یہ حق حاصل نہیں ہے کہ

ان احکام بجا لانے کی صلاحیت ہے ۔ 

6

 

۔ یا معشرالشباب من استطاع منکم الباءفليتزوج فانہ اعض للبصر واحسن للفرج

7

کو نکا ترجمہ: ح کر لینا چاہئےکیونکہ نکاح آنکھوں کو پست اے نوجوانوں کے گروہ!تم میں جو نکاح کی استطاعت رکھتاہےاس 

 رکھنے اور شرمگاہ کو محفوظ رکھنے کا ذریعہ ہے ۔

کا اس حدیث میں خطاب نوجوانوں کی طرف ہے نہ کہ نا بالغوں کی طرف  ہے    صلى الله عليه وسلموجہ استدلال اس حدیث سے یہ ہے کہ نبی کریم  

ز نہ کیا ہو ۔حدیث سے یہ بات بھی واضح ہوئی کہ جسمانی قوت اور استطاعت  ۔اور شاب )جوان( اس کو کہتے ہیں جوبالغ ہوکر تیس سال سے تجاو

ابن عمر ؓ  نکاح کی شرائط میں سے ہیں اور ظاہر ہے کہ جسمانی قوت اور استطاعت دونوں نابالغوں میں مفقود ہیں ۔اسی طرح صحیح بخاری میں عبد اللہ  

 سے روایت ہے۔ 

ر  اع والرجل راع علی اھل بيتہ والمرءۃ راعیۃ علی بیت زوجھا  کلکم راع و کلکم مسئول عن رعيتہ والامیر 
۔وولدہ فكلکم راع و کلکم مسئول عن رعيتہ 

8

 

اپنے   ترجمہ: امیر نگران ہے مرد  دہ ہے چنانچہ  بارے میں جواب  اپنی  رعیت کے  ایک  ہر  اور  ایک نگران ہے  ہر  تم میں سے 

کا نگراں ہےاور عورت اپنے شوہرکے گھراور اس کے اس کے  گھروالوں  اوراس سے   بچوں کی نگران ہے پس تم میں سے ہر شخص نگران ہے 

 ماتحتوں کے متعلق پوچھا جائے گا۔ 

وجہ استلال اس حدیث سے یہ ہے کہ عورت امورخانہ داری ،اولاد کی تربیت اورنگرانی کرے گی ۔ یہ سب نابالغہ میں متصور ہی نہیں  

ا عت سے باہر  ہے بلکہ وہ خود تربیت اور نگرانی کا محتاج ہے  

 

ظ

 

۔ اگر نا بالغی کی عمر میں اس کی ناتواں کاندھوں پر ایسی ذمہ داری ڈالی جائے جو ان کی است

 ہوتو یہ تکلیف ما لا یطاق ہوگی جس کی اسلامی شریعت میں کوئی گنجائش نہیں ہے ۔ 

ہ عقلی  دلائل بھی ہیں ۔ اول یہ کہ  بلوغ سے قبل شادی کے عد م جواز پر اس رائے کے رکھنے والوں کے پاس  قرآن و سنت کے علاو 

نا ایک عبث  ۱دی کرشادی کا مقصد طبعی طور پر قضاءشہوت اور شرعاً نسل کو باقی رکھنا ہے جبکہ نا بالغہ میں یہ دونوں مفقوددہیں تو گویا بلوغ سے پہلے شا

نابالغ پر وہ احکام کیسے لاگو ہوسکتے ہیں جو ابھی تک    کام ہے ۔دوسرایہ کہ نکاح ایک ایسا عقد ہے جس کے احکام بلوغ کے بعد شروع ہوتے ہیں تو 

شروع ہی نہیں ہوئے ہیں ۔

9

 

 جواز کا موقف : 

بلوغ سے پہلے شادی کے جواز کا موقف رکھنے والے حضرات اپنے موقف کی تائید میں قرآن ،حدیث، عمل صحابہ اور فقہ اسلامی سے  

 دلائل پیش کرتے ہیں ۔ 

یثَۃُ اَشْھُرٍ ۙ وَاللائی لمَْ يَِ   تُُنَُٰ ثَل حِیضِْ مِنْ نِٰسَاۗى كُِمْ اِنِ ارْتَبْتُمْ فَعِدَٰ  10۔ ضْنوَاللائِی یىَ ِسْنَ مِنَ الْمَ
 ےہےاور ان کی   ترجمہ:

ی

 

ت
 
ہ
م

تمہاری عورتوں میں سے جو عورتیں حیض سے نا امید ہوگئی ہوں ،  اگر تمہیں شبہ ہو تو ان کی عدت تین 

 جنہیں حیض آنا شروع نہ ہوا ہو۔  بھی

 ( سے مراد وہ نابالغ بچیاں ہیں جو سن بلوغ تک نہ پہنچی ہوں  وَاللائی لمَْ يَِضْنملا علی قاری  حنفی اس آیت  کے تفسیر میں لکھتے ہیں کہ  )

ان کی عدت کی مدت تین مہینے ہے ۔

11

 

 : علامہ ابن عربی مالکی احکام القرآن میں اس آیت کی تفسیر میں لکھتے ہیں 

]وَاللائی لمَْ يَِضْن [ دلیل علی ان للمرء ان ینکح ولدہ صغار ،لان اللہ تعالی جعل عدۃ من لم يض من 
۔  النساء ولا تکون علیھا عدۃ الا ان یکون لھا نکاح

12

 

اپنے چھوٹے نابالغ بچوں کانکاح کرسکتاہے  اس لئے کہ اللہ تعالی نے ان عورتوں کی عدت    یہ آیت اس بات کی دلیل ہے کہ کوئی بھی

مقررکی ہے جن کو حیض نہیں آتا اور عدت صرف ان عورتوں کی ہوتی ہے جن کانکاح ہواہو۔اور امام بخاری نے اپنے صحیح بخاری کے باب انکاح  

 : ہےالرجل ولدہ الصغار میں اسی آیت کے تفسیر میں  لکھا 

۔فجعل عدتُا ثلاثۃ اشھرقبل البلوغ 

13

 

 اللہ تعالی نے )نابالغہ( کی عدت کی مدت تین مہینے مقرر کیےہیں۔  ترجمہ:

 : علامہ ابن جوزی اس آیت کی تفسیر میں فرماتے ہیں 

فانھا تعتد و من لم یاتی علیھا زمان الحیض : انھا تعتد ثلاثۃ اشھر فاا ما من آتیی علیھا زمان الحیض و لم تحض 
۔  السنۃ

14

 

اس کی   ترجمہ: زمانہ حیض آجائے مگر اسے حیض نہ آئے  پر  اور جس  ماہ ہے  کازمانہ نہ آیاہواس کی عدت تین  اورجس  پر حیض 

 عدت ایک سال ہے۔ 

 : تفسیر کبیر میں ہے 

م تحض ؟ فلما نزل قولہ تعالی )فعدتُن ثلاثۃ اشھر(قام رجل فقال یا رسول اللہ صلى الله عليه وسلم فما عدۃ الصغیرۃ التٰ ل 
۔  فنزل ) واللائی لم يضن( ای ھی بمنزلۃ الکبیرۃ التٰ قد ثبت عدتُا ثلاثۃ اشھر 

15

 

ر (نازل ہوئی توایک شخص نے کھڑے ہوکر کہا کہ اے اللہ کے رسول ترجمہ:
ھ

 

ش

  ا

  

اس نابالغہ   صلى الله عليه وسلمجب یہ آیت)فعدتھن ثلاث

(یعنی وہ نا بالغہ  عدت گزارنے میں اس بالغہ عورت کی طرح ہے لم يضنواللائی  کی عدت کیا ہوگی جنہیں حیض نہیں آتا تو یہ آیت نازل ہوئی  ) 

 جنہیں حیض نہیں آتا۔ 

مذکورہ بالا تفاسیر اہل سنت کے چاروں فقہی مکاتب فکر کی وضاحت کرتی ہیں جبکہ اہل تشیع کی تفاسیر بھی  اسی موقف کی تائید کرتی ہیں  

 : جیس کہ  اہل تشیع کی معتبر تفسیر جوامع الجامع میں علامہ طبرسی لکھتے ہیں 

۔   ) واللائی لم يضن( ای لم یبلغن المحیض من الصغار 

16

 

 یعنی وہ نابالغ بچیاں جو مدت حیض تک نہ پہنچی ہو ان کی عدت تین ماہ ہے ۔  :ترجمہ

کا ذکر ہواہے اب ظاہر ہے کہ عدت اس وقت گزارنا پڑتاہے جب اس سے قبل نکاح  حاصل یہ کہ اس آیت میں نابالغہ کی عدت 

 سکتاہے۔ ہواہو  جس سے صاف ظاہر ہوتاہے کہ والد اپنے نابالغہ بچی کی بلوغ سے قبل نکاح کر 

یثَ وَرُبیعَ     نَ النِٰسَاۗءِ مَثْنٰی وَثُل فَاِنْ خِفْتُمْ اَلٰاَ تَعْدِلوُْا    وَاِنْ خِفْتُمْ الَٰاَ تُقْسِطُوْا فِِ الْيَتیمٰی فَانْكِحُوْا مَا طَابَ لكَُمْ مِٰ
لِكَ ادَْنٰیى اَلٰاَ تَعُوْلوُْا  انُكُمْ ۭ ذی ۔فَوَاحِدَۃً اوَْ مَا مَلكََتْ اَيَْْ

17

 

اگر تمہیں ڈر ہو کہ یتیم لڑکیوں سے نکاح کر کے تم انصاف نہ رکھ سکو گے تو اور عورتوں میں سے جو بھی تمہیں اچھی لگیں   جمہ:تر

ہ  لونڈی  یہ زیادتم ان سے نکاح کر لو دو دو تین تین چار چار سے لیکن اگر تمہیں برابری نہ کر سکنے کا خوف ہو تو ایک ہی کافی ہے یا تمہاری ملکیت کی  

ھُک پڑنے سے بچ جاؤ  ۔ 

ج 

 قریب ہے  ، کہ  ) ایسا کرنے سے نا انصافی اور (  ایک طرف 

ان   اطلاق  کا  الیتامٰی  لفظ    انتقال ہوجائےاور شریعت میں  کا  والد  اور بچپن میں  وہ ہے جس کے صغرسنی  تو بالکل ظاہر ہے کہ یتیم  یہ 

 : ابوحیان اندلسی  البحرالمحیط میں اسی آیت کی تفسیر میں لکھتے ہیں  نابالغوں پر ہوتاہے جو حد بلوغ تک نہ پہنچے ہوں۔ جیس کہ

۔   فاليتامٰی ان کان ارید نہ الیتیم الشرعی فينطلق علی الصغیرات اللاتی لم یبلغن

18

 

 یتیم سے اگر یتیم شرعی مراد ہو تو اس کا اطلاق ان کم سن بچیوں پر ہوتاہے جو بلوغت تک نہ پہنچی ہو ں۔  ترجمہ:

یي عَلیَكُْمْ فِِ الْكِتیبِ فِِْ یتَیمَ   ُ یفُْتِیكُْمْ فِیھِْنَٰ ۙ وَمَا یتُْل ي النِٰسَاۗءِ الٰیتِِْ لَا تُؤْتُوْنَھنَُٰ مَا كُتِبَ  وَیسَْتَفْتُوْنَكَ فِِ النِٰسَاۗءِ ۭ قلُِ الٰلّی
نَٰ وَتَرْغَبُوْنَ اَنْ تَنْكِحُوْھُنَٰ  ۔ لَھُ

19

 

، آپ کہہ دیجئے! کہ خود اللہ ان کے بارے میں حکم  سے عورتوں کے    صلى الله عليه وسلمآپ   ترجمہ: بارے میں حکم دریافت کرتے ہیں   

اپنے نکاح   دے رہا ہے اور قرآن کی وہ آیتیں جو تم پر ان یتیم لڑکیوں کے بارے میں پڑھی جاتی ہیں جنہیں ان کا مقرر حق  تم نہیں دیتے  اور انہیں

 میں لانے کی رغبت رکھتے ہو۔ 

 مہ وہ ہے جو  حد بلوغ تک نہیں پہنچے ہوں جو حد بلوغ تک پہنچ جائے اسے یتیم نہیں کہاجاتا اور اس آیت میں  یہ تو ظاہر ہے کہ 
ی

 

ی ت
 یتیم  یا   

 مہ کے حق مہر کاذکر ہواہے اور مہر شادی اور نکاح کی شرائط میں سے ہے جس سے معلوم ہوا کہ بلوغ سے قبل نکاح شرعا ًجائزہے۔
ی

 

ی ت
 

۔امٰی مِنْكُمْ وَاَنْكِحُوا الْایََ  

20

 

 تم میں سے جن  ) مردوں یا عورتوں (  کا اس وقت نکاح نہ ہو ،  ان کا بھی نکاح کراؤ۔  ترجمہ:

نا بالغہ    اس آیت میں ان عورتوں کے ساتھ نکاح کرنے کا حکم دیاگیا ہے جن کا شوہر نہ ہو اور یہ لفظ الایامیی عام ہے جس میں بالغہ اور          

دونوں شامل ہیں ۔ 

21

 

بلوغت سے قبل شادی کے جواز کے متعلق  بطور دلیل ذخیرہ احادیث میں  بھی کئی احادیث ملتی ہیں  ان میں سب سے واضح دلیل اور 

نو سال کی عمر میں رخصتی ہوئی۔امام بخاری ؒ نے صحیح اور  ام المومنین حضرت عائشہ ؓ کی نکاح ہے  ۔چھ سال کی عمر میں نکاح ہوا   بخاری میں    ثبوت  

 وایت بیان کی ہے ۔ ر

۔ عن عائشۃرضی اللہ عنھا ان النبیصلى الله عليه وسلم تزوجھا وھی بنت ست سنین و ادخلت علیہ وھی بنت تسع 

22

 

 کا ان سے چھ سال کی عمر میں نکاح ہوااورنو سال کی عمر میں رخصتی ہوئی ۔  صلى الله عليه وسلم حضرت عائشہؓ سے روایت ہے کہ نبی ترجمہ:

کریم نبی  کہ  یہ  اول  ہیں،  ہوئے  اعتراض  دو  پر  دلیل  آپ  صلى الله عليه وسلم اس  کرنا  نکاح   میں  ساتھ کمسنی  کے  عائشہ ؓ  کی    صلى الله عليه وسلمکا حضرت 
کی خصوصیت ہے ۔ صلى الله عليه وسلمخصوصیت ہے  جیسا کہ چار سے زائد نکاح کرناآپ

23

 

اصل مردوزن کے باہمی ملاپ  حرام ہے  ،الایہ کہ اس کی حلت پر کوئی شرعی دلیل موجود ہو جائے تو حرمت  دوسرا اعتراض یہ کہ  در

اور اور نسب میں اختلال آجاتاہے لہٰذا مرد وزن کا با ہمی  ختم ہوجاتی ہے اس لئے کہ مرد وزن کے باہمی تعلق کی وجہ سے بے پردگی ،پردہ دری 

ہے چونکہ حضرت عائشہ کا کمسنی کے نکاح کے متعلق شرعی دلیل موجود ہے تو اس  کے علاوہ اپنے اصل پر بر  تعلق بغیر کسی شرعی دلیل کے حرام  

قرار رہ کر حرام ہے ۔

24

 

کا حضرت عائشہؓ کے ساتھ کمسنی میں نکاح   صلى الله عليه وسلمان اعتراضات کے جوابات جمہور علماء کی طرف سے یوں دیے گئے ہیں کہ حضور 

 بلا دلیل ہے ۔ اس لئے کہ چار  سے زائدنکاح  کی خصوصیت دلیل سے ثابت ہے اور کمسنی کی نکاح آپ کی خصوصیت قرار دینا دعویی    صلى الله عليه وسلمآپ 
 کی خصوصیت قرار دینے پر کوئی دلیل نہیں ہے ۔ لہٰذا یہ حکم آپصلى الله عليه وسلمکے ساتھ خاص نہیں ہے بلکہ تمام امت کے لئے عام حکم ہے۔  صلى الله عليه وسلم

ف یہی ایک دلیل نہیں  ہے بلکہ  کئی دلائل اور بھی ہیں ۔دوسری بات یہ کہ کمسنی کے نکاح  کے جواز پر حدیث سے  صر

25

 

ی نے اپنے سنن الکبریی میں روایت بیان کیا ہے جس کا    صلى الله عليه وسلمنبی کریم   

 ھق
ب ی

نے اپنے چچازادبیٹی کا نکاح بلوغ سے قبل کرایا جیس کہ امام 

بی سلمہ سے کیا حالانکہ وہ بالغہ نہیں تھی ۔مفہوم یہ ہے کہ رسول اللہ صلى الله عليه وسلم نے اپنے چچا حمزہ ؓکی بیٹی عمارہ کی نکاح سلمہ بن ا

26

 

و غ جائز ہے ورنہ رسول اللہ 
ب ل
ل
 حضرت حمزہؓ کی بیٹی کا نکاح بلوغ سے پہلے نہ فرماتے ۔  صلى الله عليه وسلماس سے واضح ہوتا ہے کہ نکاح قبل ا

کمسنی میں بلوغ سے پہلے  آثارصحابہ اور اور ان کے  عمل کی کئی ساری مثالیں کتب احادیث اور دیگر مستند کتب میں درج ہیں جن سے  

 نکاح کے جواز کا ثبوت ملتاہے ۔ 

الشھود  الحربشھادۃ  بن  لعبیداللہ  صغیرۃ  وھی  ابنتہ  وحب  رجلا  ان  طالبؓ  ابی  ابن  علی  عن  بلغنا   و 
۔ فاجازذالک علیؓ

27

 

اللہ بن الحر کو اپنے نابالغ  ہم تک  علی بن ابی طالب سےیہ بات پہنچی ہے کہ ایک شخص نے گواہوں کی موجودگی میں عبید   ترجمہ:

 بیٹی کو نکاح میں دے دیا تو حضرت علیؓ نے اس کی اجازت دی۔ 

وبلغنا عن عبد اللہ ابن مسعودؓ ان امرءۃ زوجت ابنا لھا صغیرا من ابنۃ للمسیب بن ںحبۃ وھی صغیرۃ   
۔فاجاز ذالک عبداللہ ابن مسعودؓ 

28

 

ب ہ کے چھوٹی بیٹی  ہم تک عبداللہ ابن مسعود سے یہ بات پہنچی  ترجمہ:
ح

 

ن

  ہے کہ ایک عورت نے اپنے چھوٹے بیٹے کا نکاح مسیب بن  

 سے کیا تو عبداللہ بن مسعود نے اس کی اجازت دے دی۔ 

عن الشعبی ان رجلاً فی السفر فقال لاصحابہ ایکم یضبح لنا شاۃ و ازوجہ اول بنت یولد لی ففعل ذالک رجل 
ابن  فولد رجل  ۔  شاۃ  فذبح لھم  القوم  النکاح  من  مسعود ؓ وجب  ابن  فقال  ابن مسعودؓ  فاتوا  امرأۃ  فقال  فاتاہ  ۃ 
۔ بالشاۃ ولھاصداق مثلھا لا وکس و لا شططا 

29

 

شعبی سے روایت ہے کہ ایک شخص نے اپنے سفر کے ساتھیوں سے کہا کہ جو بھی ہمارے لئے دنبہ ذبح کرے گا تو میری    ترجمہ:

تو  پہلی بیٹی جو پید اہوجائے اسی شخص سے اس   ہاں بیٹی کی ولادت ہوئی  کی نکاح کراتاہوں  تو ایک شخص نے دنبہ ذبح کیا  بعد میں اس شخص کے 

ہے لڑکی  دوسرے شخص نے مطالبہ کیا  پس دونوں ابن مسعودؓ کے پاس )حکم معلوم کرنے کیلئے( گئے ۔ تو اس نے فرمایا !  دنبے کی وجہ سے نکاح لازم 

 یادتی نہیں ہوگی ۔ کےلئے مہر مثل ہے جس میں کمی اور ز

علامہ شمس الدین سرخسی نے اپنے کتاب المبسوط میں بلوغ سے قبل نکاح کے متعلق  عمل صحابہ کے کئی واقعات لکھے ہیں فرماتے ہیں  

و ن نے حضرت زبیر کی بیٹی سے اس وقت نکاح کیا جب وہ پیدا ہوئی۔ عبداللہ بن زبیر نے اپنے چھوٹی بیٹی کا  

 

عظ
م

نکاح عروہ بن زبیر  کہ قدامہ بن 

سے کرایا ۔ اسی طرح عروہ بن زبیر نے اپنے نابالغ بھانجے کا نکاح اپنے نابالغ بھتیجی سے کرایا۔

30

 

 فقہاء کی آراء : 

ولایۃ الاجبارکا مختصر تعارف ضروری ہے کیونکہ   اس سے قبل کہ زیر بحث مسئلہ میں فقہاء کی آراء بیان کی جائے ایک فقہی اصطلاح 

  عبارات میں تکرار کے ساتھ یہ لفظ استعمال ہوا ہے ۔ اگر اس اصطلاح کو نہ سمجھا جائے تو آنے والی عبارت کوسمجھنے میں دشواری پیش آسکتیفقہاء کی 

 ہے ۔

 ولایۃ الاجبار: 

بغیر کسی سے فقہاء کی اصطلاح میں ولایۃ الاجبار اس اختیار کانام ہے جس کی رو سے ولی اپنے زیر ولایت فرد کےمشورہ اور مرضی کے  

  شادی کر سکتاہے ۔ مالکیہ اور حنابلہ کے نزدیک ولایت اجبارصرف باپ یا باپ کے وصی کوحاصل ہے ۔شوافع کے نزدیک صرف باپ اور دادا کو یہ

اختیار حاصل ہے جبکہ احناف کے نزدیک باپ دادا کے علاوہ عصبات میں سے دوسرے افراد کو بھی ولایت اجبار کا اختیارحاصل ہے۔

31

 

ر قندی  لکھتے ہیں فقہ
م

 

لی

 : حنفی کے مشہور و مستند کتاب  بدائع الصنائع کے متن تحفۃ الفقہاء میں  علامہ علاؤالدین ا

فلاخلاف ان الولایۃ النکاح ثابتۃ للوالدین علی المولودین فی حقھم ولایۃ الاستبداد حتٰ یجوزنکاحھم فی  
۔ جمیع الاحکام ولایثبت الخیار بعد البلوغ

32

 

اس بات میں کوئی اختلاف نہیں ہے کہ والدین کو بچوں  کے لئے ان پر ولایت نکاح  جبراً حاصل ہےحتی کہ ان بچوں کے  ترجمہ:

 نکاح کے تمام احکام جائزہیں اور بلوغ کے بعد بھی انہیں  )نکاح رد کرنے کا (اختیار حاصل نہیں ۔ 

 امامحمد الشیبانی کتاب الاصل میں فرماتے ہیں ۔

33الرجل ابنہ وھوصغیراو ابنتہ وہی صغیرۃفاالنکاح جائزلازم لكل واحدمنھما ولاخیارلھمااذاادرک واذازوج  

 

اورجب کوئی شخص اپنے نابالغ بیٹے یا نابالغ بیٹی کانکاح کرلیں تو یہ نکاح جائزاور لازم ہے اور بالغ ہونے کے بعد بھی انہیں   ترجمہ:

 اختیارحاصل نہیں ہے۔ 

 :الام میں فرماتے ہیں امام شافعیؒ اپنے کتاب 

۔  وللآباء تزویج الابن الصغیر ،ولاخیارلھما اذاادرک

34

 

 باپ دادا کو اپنے نابالغ بیٹے کےنکاح کرنے کا اختیارحاصل ہے اوربلوغ کے بعد انہیں یہ اختیار حاصل نہیں ہے۔  ترجمہ:

 : فقہ الشافعی کا مشہور متن المحررفی الفقہ الشافعی میں علامہ قزوینی لکھتے ہیں

۔للاب تزویج ابنتہ البکر صغیرۃ کانت او کبیرۃ بغیر اذنھا 

35

 

 باپ کے لئے یہ جائز ہے کہ اپنے غیرشادی شدہ بیٹی کا نکاح کرے خواہ  وہ نابالغہ ہو یا بالغہ۔  ترجمہ:

 :فقہ حنبلی کی بنیادی متن ،متن الخرقی میں ہے

۔ان کرھت کبیرۃ کانت او صغیرۃواذازوج الرجل ابنتہ فوضعھا فی الکفات فالنکاح ثابت و 

36

 

 جب کوئی شخص اپنی بیٹی کا کف میں نکاح کرے تو نکاح جائزہے اگرچہ بیٹی کو پسند نہ ہو خوہ وہ بالغہ ہو یا نا بالغہ۔  ترجمہ:

 علامہ زرکشی نے سات جلوں پر مشتمل متن الخرقی کا شرح لکھاہے جس میں انہوں نے اس مسئلہ کی مکمل تفصیل قرآن،سنت،

آثارصحابہ اورفقہاءکی آراکی روشنی میں بیان کی ہے مزید تفصیلات وہاں دیکھی جا سکتی ہیں ۔

37

 

الکافی  فی الفقہ  فقہ المالکی کے تمام کتابوں میں بھی اس بات کی جواز کا ثبوت ملتاہے کہ باپ اپنے نا بالغہ بیٹی کا نکاح کرسکتاہے  جیس کہ  
 : میں لکھاہے  اہل المدینۃ

۔یزوج ابنتہ الصغیرۃ مالم تبلغ المحیض  وللرجل ان 

38

 

 کسی شخص کےلئے یہ جائزہے کہ اپنے بیٹے کا نکاح بلوغ سے قبل کرے۔  ترجمہ:

 میں وضاحت سے لکھا ہے

 

ن
 
لقت

 

ب
ل

 :اسی طرح فقہ المالکی کی بنیادی متن ا

۔  فاماالاجبار فلايْلکھا الا الاب وحدہ علی صغار بناتہ

39

 

 اپنے نابالغ بچیوں پر ولایت اجبار کاحق حاصل ہے ۔ صرف باپ ہی کو  ترجمہ:

سب  فقہاء اربعہ کی عبارات سے یہ بات واضح ہوگئی کہ ولی کو نابالغ بچے اور نابالغہ بچی  پر ولایت اجبارحاصل ہے ۔ ولی اگر چاہے اور منا

و ہر اس بات کے قائل ہیں کہ  سمجھے تو اپنے بچوں کی کم سنی میں نکاح  اورشادی کراسکتاہے ۔ اور یہ نکاح شرعا دًرست

 

لظ
 اور جائز ہے ۔ البتہ اہل ا

 : ہیں والد کو اپنے نا بالغہ بچی پر ولایت اجبار حاصل ہے لیکن نابالغ بچے پر ولایت اجبار حاصل نہیں ہے ۔ علامہ ابن الحزم اندلسی فرماتے 

۔ ولایجوزلاب و لا لغیرہ انکاح الصغیر الذکر حتٰ یبلغ فان فعل فھومفسوخ ابدا 

40

یاکسی دوسرے شخص کےلئے جائز نہیں ہے کہ وہ اپنے نابالغ بچے کی بلوغ سے قبل نکاح کرے ۔اگر کسی نے نکاح  کرایاتو وہ نکاح  والد 

 ہمیشہ کےلئے فسخ ہے۔ 

لغ بچے اور بچی پر ولایت اجبار حاصل ہے جب وہ کسی نابالغ بچے اور بچی کا نکاح کریں تو وہ  اہل تشیع کے نزدیک بھی باپ اور داد کو نابا

 : نکاح جائز اور منعقد ہے۔ جیسا کہ علامہ الطباطبائی لکھتے ہیں 

۔ 41لاخیارلصغیرۃ اذازوجھاالاب والجد بعدبلوغھاورشدھا بل ھو لازم علیھا و کذا الصغیرعلی الاقویی

 

دادا  نابالغہ بچی کانکاح کریں تو  بلوغ  کے بعد بھی اسے اختیار حاصل نہیں ہے بلکہ یہ نکاح اس پر لازم ہے  اور  یا   والدجب   ترجمہ:

 قوی قول کے مطابق یہی حکم نابالغ بچے کےلئے بھی ہے ۔ 

۔    صلى الله عليه وسلم حاصل کلام یہ کہ قرآن کریم،احادیث نبویہ ،آثاراورعمل صحابہؓ سے کمسنی اور بلوغ سے قبل نکاح کا جواز معلوم ہوتاہے  

درست، جائز اور  فقہاءاربعہ، اہل ظواہراور اہل تشیع کا اس پر  اصولی اتفاق ہےکہ بلوغ سے قبل کسی مصلحت کی بنیاد پرنابالغ کا نکاح  اور شادی کرانا  

  کے اصولوں سے مطابقت رکھتاہے۔ حتیٰ کہ بعض علماء نے بلوغ سے قبل نکاح کے جواز پر اجماع  منعقد ہے  اور یہی صحیح رائے ہے جو قرآن و سنت

 : ہونے کہ دعویی کیاہے جیس کہ ابن رشد مالکی نے بدایۃ المجتہد میں لکھاہے  

۔ اتفقوا علی ان الاب یجبر ابنہ الصغیر علی النکاح و کذالک  ابنتہ الصغیرۃ

42

 

 کہ باپ اپنے نا بالغ بچے اور نابالغ بچی کونکاح کرنے پر مجبور کرسکتاہے۔ اس پر اتفاق ہے ترجمہ:

 :اسی  طرح ابن قطان نے بھی اس مسئلے پر اجماع کا قول کیا ہے، فرماتے ہیں 

۔واجمعوا ان للاب ان یزوج ابنتہ الصغیرۃ و لا یستاذنھا

43

 

  ہے کہ وہ اپنے نابالغ بچی کانکاح اس کی اجازت کے بغیر کرلے۔ اور علماء کا اس بات پر اجماع ہے کہ باپ کے لئے یہ جائز ترجمہ:

و غ  نکاح اور شادی کے عدم جواز کے قائلین بھی موجود  
ب ل
ل
علامہ ابن رشد اور علامہ ابن قطان کے ا قوال اپنی جگہ لیکن  چونکہ قبل ا

 طور پر اور علامہ ابن الحزم اندلسی نے جزوی طور پر اختلاف کیا ہے جن ہیں  جیس عبد اللہ ابن شبرمہ ، ابو بکر الآصم اور عثمان البتی  جنہوں نے مکمل

کرانا   کے آراء ودلائل تفصیل کے ساتھ بیان ہوچکے ہیں ۔لہٰذا ہم یہ کہہ سکتے ہیں کہ جمہور علماء کے نزدیک بلوغت سے قبل بھی نکاح  اور شادی

غ سے قبل نکاح  اور شادی کے جواز کی چند شرائط بھی ہیں جو فقہ کی مختلف کتابوں میں  درست اور جائز ہے اور یہی صحیح اور حق ہے  اور ساتھ ہی بلو

 : مذکور ہیں خوف طوالت کی وجہ  سےان شرائط کو یہاں مختصرا ًدرج کیا جاتا ہے

دو شرائط ہیں ۔اول     سب سے اہم  اورمتفقہ شرط یہ ہے کہ بچے  اور بچی کا  فائدہ اور بہتری مد نظر ہو ۔اس کے علاوہ احناف کے نزدیک  

 کو  یہ کہ شادی کف میں کرائی جائے دوسرا یہ کہ مہرمثل رکھا جائے  ۔اسی طرح شوافع  کے نزیک سات شرائط  ہیں جن کے پورا کرنے کے بعد  والد

کفوکے ساتھ :2۔نہ ہو    باپ اور لڑکی کے درمیان کوئی عداوت   :1۔اجازت ہے کہ بیٹی  سے پوچھنے کے بغیر اس کی نکاح کرائے۔ وہ شرائط یہ ہیں

کروائے شادی  کی  رکھے:3۔  اس  ہو:4۔مہر مثل  نہ  اور تنگ دست  قاصر  مہراداکرنے سے  ہو :5۔خاوند   ۔مہر مثل شہر کے مروجہ کرنسی میں 

ہو کیونکہ  عورت پر حج واجب نہ  :7۔ ایسے مرد سے شادی نہ کروائے جس کی معاشرت سے منکوحہ کو اذیت پہنچتی ہو جیس نابینااور بوڑھا شخص:6

خاوند کی وجہ سے حج مؤخر ہوسکتاہے ۔

44

 

ان تمام شرائط کا مقصد یہ ہے کہ نابالغ کے ساتھ شفقت اور اس کے مفاد کے تمام تقاضے پورے ہوں ۔  بعض اوقات ضروری ہوتا  

رجہ بالا شرائط پر پورا نہیں اترتا  یا  ہے کہ بلوغ سے قبل شادی کرائی جائے کیونکہ ایک مناسب رشتہ ہر وقت موجود نہیں ہوتا  ۔اگر کوئی ولی مند

 غلط فائدہ اٹھاتا ہے   اپنے اختیار کا ناجائز استعمال کرتاہے   مثلاً  بچے کی مفاد کے بجائےکسی مخصوص ماحول یا ذاتی و مالی منفعت  کی خاطر اپنے اختیار کا

 ختم ہو جاتا ہے وہ ولایت کا اہل اور مستحق نہیں ہوگا۔جس سے بچے کی حق تلفی ہوتی ہے تو اس کے ولایت اجبار کے  جواز کا اختیار 

( مدنظر رکھاجائے تو  کم  حسب مذاہب 

ی

سنی کا نکاح کرانے میں کوئی حرج  نہیں ہے اسی وجہ سے ولی کو یہ    لہذا   اگران شرائط   کو )علٰ

پھر    اور  کرائے     کے مصالح اور مفاد کومدنظر رکھ کر اس کا نکاح  اختیار دیا گیا ہے کہ  اگر بلوغ سے پہلے ایک اچھا اور مناسب رشتہ مل جائے تو نابالغ

 کرائے ۔  یعنی رخصتی   شادی بلوغت کے بعد

